
DECIZJONI TA’ IMPLIMENTAZZJONI TAL-KUNSILL

tat-18 ta’ Jannar 2011

li tawtorizza lil Franza biex tapplika livelli differenti ta’ tassazzjoni fuq fjuwils tal-magni skont I-
Artikolu 19 tad-Direttiva 2003/96/KE

(2011/38/UE)

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni
Ewropea,

Wara li kkunsidra d-Direttiva tal-Kunsill 2003/96/KE tas-27 ta’
Ottubru 2003 li tirriforma l-istruttura tal-Komunita dwar tassaz-
zjoni fuq prodotti ta’ energija u elettriku (), u b'mod partikolari
l-Artikolu 19 taghha,

Wara li kkunsidra l-proposta mill-Kummissjoni Ewropea,
Billi:

(1)  Id-Decizjoni tal-Kunsill 2005/767/KE tawtorizza lil
Franza biex tapplika, ghal perjodu ta’ tliet snin, livelli
differenti ta’ tassazzjoni fuq nafta u petrol bla comb.
Dik l-awtorizzazzjoni kienet mitluba, fdak iz-zmien, fil-
kuntest ta’ riforma amministrattiva li tinvolvi d-decentra-
lizzazzjoni ta’ certi setghat specifici li kienu precedente-
ment  ezercitati mill-gvern  centrali.  Id-Decizjoni
2005/767/KE (%) tiskadi fil-31 ta’ Dicembru 2009.

(2)  Blittra datata 12 ta’ Awwissu 2009, Franza talbet awto-
rizzazzjoni biex tkompli tapplika rati ta’ differenza ta’
tassazzjoni taht l-istess kundizzjonijiet ghal sitt snin
ohra wara 1-31 ta’ Dicembru 2009.

(3)  Id-Decizjoni 2005/767KE kienet adottata fuq il-bazi li I-
mizura mitluba minn Franza lahqet ir-rekwizti stipulati
fl-Artikolu 19 tad-Direttiva 2003/96/KE. B'mod partiko-
lari, kien ikkunsidrat li l-mizura mhux se tfixkel it-
thaddim tajjeb tas-suq intern. Kien ikkunsidrat ukoll li
kienet fkonformita mal-politiki relevanti tal-Komunita.

(4  I-mizura nazzjonali hija parti minn politika mahsuba
biex izzid l-efficjenza amministrattiva billi ttejjeb il-
kwalita u tnaqqas l-ispiza tas-servizzi pubblici, kif ukoll
hija parti minn politika ta’ sussidjarita. Din toffri lir-
regjuni incentiv addizzjonali biex itejbu l-kwalita tal-am-
ministrazzjoni taghhom b'mod trasparenti. Fdan ir-
rigward, id-Decizjoni 2005/767/KE tehtieg li t-tnaqqis
ikun marbut mal-kundizzjonijiet soc¢jo-ekonomici tar-
regjuni fejn huma applikati. B'mod generali, il-mizura
nazzjonali hi bbazata fuq kunsiderazzjonijiet ta’ politika
specifici.

(5)  Il-limiti stretti stabbiliti ghad-differenza tar-rati fuq bazi
regjonali kif ukoll l-eskluzjoni tan-nafta uzat ghall-skopi-
jiet kummer¢jali mill-mizura jimplikaw li rriskju ta’
distorsjonijiet kompetittivi fis-suq intern huwa baxx
hafna. Barra minn hekk, l-applikazzjoni tal-mizura sa
issa wriet tendenza qawwija ta’ regjuni li jimponu r-rata
massima permessa u li din kompliet tnaqqas kull distor-
sjoni kompetittiv potenzjali.

(6)  L-ebda ostaklu ghat-thaddim tajjeb tas-suq intern ma kien
irrappurtat fir-rigward, b'mod partikolari, i¢-¢irkulazzjoni
tal-prodotti kkoncernati fil-kapacita taghhom bhala
prodotti soggetti ghad-dazju tas-sisa.

(7)  Meta giet originarjament mitluba, il-mizura nazzjonali
kienet preceduta minn zieda fit-taxxa ugwali ghall-
margini ghal tnaqqis regjonali. Fdan il-kuntest u fid-
dawl tal-kundizzjonijiet tal-awtorizzazzjoni kif ukoll tal-
esperjenza migbura, fdan l-istadju ma jidhirx li l-mizura
nazzjonali hija fkunflitt mal-politika tal-Unjoni dwar I-
energija u l-klima.

(8)  Mill-Artikolu 19(2) tad-Direttiva 2003/96/KE johrog li
kull awtorizzazzjoni moghtija taht dak I-Artikolu trid
tkun limitata b'mod strett biz-zmien. Minhabba l-izvi-
luppi possibbli futuri tal-qafas tal-Unjoni dwar l-energija
u t-tassazzjoni, din l-awtorizzazzjoni ghandha tigi limi-
tata ghall-perjodu ta’ tliet snin. Barra minn hekk huwa
xieraq ukoll li tigi evitata kwalunkwe gabza ta’ zmien fir-
rigward tal-applikazzjoni tal-awtroizzazzjoni.

ADDOTTA DIN ID-DECIZJONI:

Artikolu 1

1. Franza hija hawnhekk awtorizzata biex tapplika rati
mnaqgsa ta' tassazzjoni fuq petrol bla ¢omb u nafta uzat
bhala fjuwil. In-nafta ghall-uzu kummer¢jali fi hdan it-tifsira
tal-Artikoli 7(2) tad-Direttiva 2003/96/KE mhux se jkun
eligibbli ghal kull tnaqqis bhal dan.

2. Irregjuni amministrattivi jistghu jkunu permessi li
japplikaw tnaqqis differenzjati sakemm dawn il-kundizzjonijiet
li gejjin ikunu sodisfatti:

(a) It-tnaqqis mhuwiex iktar minn EUR 35,4 ghal kull 1 000
litru ta’ petrol bla ¢omb jew EUR 23,0 ghal kull 1000
litru ta’ nafta;

(b) it-tnagqgis mhuwiex iktar mid-differenza bejn il-livelli ta’
tassazzjoni ghan-nafta ghall-uzu mhux kummercjali u
nafta ghall-uzu kummerjcali;

(¢) it-tnaqqis huwa marbut mal-ghanijiet tal-kundizzjonijiet
socjo-ckonomici tar-regjuni fejn huma applikati;

(d) L-applikazzjoni tat-tnaqqis regjonali ma jkolliex l-effett li
taghti regjun vantagg kompetittiv fil-kummer¢ intra-Unjoni.

3. Ir-rati mnaqqsa jridu jkunu konformi mar-rekwiziti tad-
Direttiva 2003/96/KE, u b’'mod partikolari mar-rati minimi
tabbiliti fl-Artikolu 7.

Artikolu 2

Din id-Decizjoni ghandha tiehu effett filjum tan-notifika
taghha.

Hija ghandha tapplika mill-1 ta’ Jannar 2010.

Hija ghandha tiskadi fil-31 ta’ Dicembru 2012.

Artikolu 3

Din id-Decizjoni hija indirizzata lir-Repubblika Franciza.

Maghmul fi Brussell, it-18 ta’ Jannar 2011.

